
Die  DROOMGENOOT  
 

Goeiedag alle Droomgenoot - lesers,  

 

ñDis heerlike lente, die winter is verby,  
Weer nodig die velde vir jou en vir myò 

 

Dit is wat ons veronderstel is om te sing, maar hier in die Kaap bly dit ma ar 
koud. Daar is seker 1 uit 7 dae waar ón mens die dik trui/jas kan los, maar vir 

die reséé.. steeds WINTER! 

 
Ek hoop dit gaan goed met almal. Met my gaan dit baie goed, die Veldsman -

familie het nog ón pragtige babaseuntjie ryker geword. Dit is so lekker om nou 

weer ón sagte baba- lyfie vas te hou. Dit laat my sommer vergeet van hartseer, 

trane, problem e, ens. Die begin van ón nuwe lewe sal altyd vir my ón 

wonderwerk bly.  

 
Vandag is ek half hartseer oor mense se optredes. Dit voel soms asof ons altyd 

moet v erander om by ander in te pas. Hoekom moet ek my leefstyl verander 

om ander tevrede te stel?  As ek net rustig wil TV kyk en huil omdat Getroud 
met Rugby nie meer uitgesaai word nie, is dit mos maar eintlik my keuse?   

Hoekom pla dit iemand as ek besluit ek wil nie vandag kerk toe gaan nie, maar 

eerder rustig by die huis bly? Hulle besef nie ek staan elke oggend 4:30  op om 
te gaan werk nie , nie omdat dit vir my lekker is nie, maar omdat ek moet.  

 

En toe, nadat ek nou met al die vrae gesukkel het vanoggend, le es ek die 

volgende woorde  ï 

Dankie Here dat u vir my weereens laat weet het dat ek genoeg is. Dat ek nie 

ander se guns hoef te wen en myself hoef te verander nie. Dat ek my lewe kan 

leef na die beste van my vermoë en dat U altyd daar sal wees om my te help.  
 

Groete , bly jouself en bly gesond   

  
Lise Veldsman  
Tel:   082  776 2595   
Faks:  086 6133 804  
E-pos:  lise@droomriversdal.co.za  

 

EK glo in die SON, al skyn dit nie. EK glo in LIEFDE , 

al is ek alleen. Ek glo in GOD, selfs as HY stil is  

Uit die baas se stoel  

 
Dagsê,  

 
Ons kan met reg sê dat die Winter gebreek is. Nog bietjie koud in die oggend, maar 

die dae is heerlik.  
Die afgelope kwartaal het dan ook sy eie seisoene gehad. Eers was dit die basaar wat 

ons weer na twee jaar kon hou. Wat ón fees was dit nie. Die mense het omtrent 
gekoop, ge -eet en gekuier. Hulle was behoorlik uitgehonger vir geselskap. Afgesien 

van die baie mense, was ons inkomste min of meer dieselfde as in die verlede . Ons 
kon agterkom dat die ekonomie en Covid baie van ons donateurs seergemaak het. 

Alhoewel hulle steeds ón oophand gehad het, was hulle bydraes beperk. Ons is 

nogtans baie dankbaar vir ons omgewing en sy mense.  
Dinge het net begin verbeter na die verslap ping van die Covid inperkings, toe word 

ons hard geslaan deur ón brand wat in Ou meule ontstaan het. Wat ón aaklige en 
traumatiese insident was dit nie. Ons het een inwoner aan die dood afgestaan, Japie 

van Rensburg. Of ñOom dankieò soos hy bekend was. Ons innige meegevoel aan sy 
familie en vriende. Ons kosbare inwoner en die persoon wat oor alles wat hy ontvang 

het dankbaar was, is van ons weggeruk. Jou woordeskat was in die laaste tyd beperk 
tot die woord ñDankieò, maar dit het ons ook nederig gehou. Ons gaan jou mis Oom 

Japie. Ek wil ón opregte dank rig aan almal wat ons bygestaan en gehelp het deur 
hierdie trauma. Ek kan nie mense uitsonder nie, daar was so baie. Al is dit hulp of 

bemoediging of selfs bydraes ï ons waardeer julle. Aan ons brandweer en 
bu urtwaglede ï hou so vol met die goeie werk.  

Ons projekte om ons plek te opgradeer lyk pragtig. Ons is wel bietjie gehalt, maar 
weldrae sal dit voortgaan. Ons jaarlikse oudit is afgehandel en weereens was dit ón 

puik prestasie.  

Toe kom ons Algemene Jaarverg adering. Wat ón aand was dit nie. Na die normale 
dinge wat afgehandel moes word, was daar drie oorkondes gegee aan 

brandweerpersoneel.  
Van die Droompersoneel het toekennings ontvang en daarna was verskillende soppe 

en brood aan die beurt. Die Vermaak, met  sang, was uit die boonste rakke waarna 
Anthony Noble ons vergas het met sy skilderkuns terwyl hy ón geestelike boodskap 

oordra. Hierdie was die hoogtepunt van die aand.  
Baie dankie aan almal wat deelgeneem het.  

 
Groete van die kantoor  

 
Chris Veldsman  

SOSIALE BYEENKOMSTE   
 

Op ón geleentheid het iemand vir my genoem dat wanneer mens verby 
die Tehuise sou ry, dan kan dit voorkom asof daar niks ógebeurô nie, let 
wel, dit lyk asof daar niks ógebeurô nie omdat Inwoners graag buite sit en 

óvoor hulle uitstaarô maar dis egter die teendeel (want agter die skerms is 
dit ón miernes van bedrywighede). 
Met die aanbreek van Lente is daar weer ón ekstra huppel in die stap want 
Lente beteken die saligheid van langer sonskyndae met warmer 
tem perature.  Dit beteken ook dat aktiwiteite weer buite aangebied kan 
word.   
Gedurende Augustus het die eerste kegelbal wisseltrofee kompetisie 
plaasgevind in die Droomsaal en het die Leefreg/Woonstel span met die 
louere weggestap.  Die wisseltrofee wat op die spel is, gee daardie ekstra 
óbytkragô aan die kompetisie,  wat nodig is vir deelnemers om hulle beste 
te wil gee.   
Vanoggend (21 September) het die Leefreg/Woonstel Inwoners weer met 
die wisseltrofee weggeloop toe hulle die jukskei kompetisie teen die Jan 
Lange span naelskraap gewen het (oom Lou Wiid het hulle pyn versag 
deur te noem dat die Jan Lange span net tweede gekom het!!)  
 
 
 



5 

 

 
 
 
 
 
 
 
 
 
 
 
 
 
 

 
 
 
 
 
 
 
 
 
 
 

 
 
 
 
 
Ds André Jordaan kom bied kwartaalliks die gewilde Woord Wakker 
geestelike speletjie aan, Bybelkennis ineengevleg met slangetjies & 
leertjies.  Ek moet egter ón waaksame oog hou,  want so loop die storie 
graag dat senior burgers verkul met speletjies, en dis nie die ergste nie. 
As hulle dan nog uitgevang word , dan sien hulle órooiô en is uiters 
parmantig.  Film vertonings word weer eenmaal ón maand vertoon, 
volgens Inwoners se keuse en smaak.   
Vrywilligers bied deurentyd ondersteuning van onskatbare waarde.  Veral 
in gevalle waar die Sosiale ko ördine erder op twee plekke benodig word 
en dan kan óoorgeeô aan ón Vrywilliger met die wete dat alles in orde sal 
wees.  Met die geleentheid wil ek graag vir Mnr Jannie Wessels uitsonder.  
Jannie is ons nagtelike vrywilliger (Skim) wat net duskant Heidelberg bly 

en Maandae aande deurry om ñknuffelô vir die Jan Lange Inwoners te kom 
aanbied vanaf 18:30.  Jannieé. baie dankie! 
 
 
 
 
 
 
 
 
 
 
 
 

 
 
 
 
 
 
 
 
 
 
 

 
 
 
 
 
    
 
 
Die gemeenskap se betrokkenheid bly hoogty vier , veral met Mandela -
dag toe Riversdal se burgermeester, Mnr Grant Riddles & Raad, beide 
Tehuise kom bes oek het.  Dit was mooi om te aanskou , veral vir die 
Bejaardes!   
Ongelukkig het die brand wat in tehuis Ou Meule uitgebreek het , die 
oggend van die 12de Augustus, ón demper kom plaas op almal se 
gemoed ere .  Veral met die afsterwe van een van tehuis Ou Meul e se 
geliefde Inwoners, Oom Japie van Rensburg en van die paar Inwoners 
wat gehospitaliseer was, was dit ón bitter pil om te sluk.  Daar was egter 
nog steeds rede tot groot dankbaarheid vir wat kon gebeur het en die 

baie lesse  wat  geleer  was .  Ook hier het  die Riversdal gemeenskap laer 
getrek , wat deur baie as verstommend beskryf is!  As gevolg van die 
beskadiging van die Ou Meule sitkamer , is aktiwiteite wat daar sou 
aangebied word nou verskuif na die Sonkamer op die 1 ste vloer  met 
kamer besoeke wat weeklik s plaasvind.  
 
 
 
 
 
 
 
 
 

 
 
 
 
 
 
 
 
 
 
 

 
 
 
Donderdae -dienste wat in die Ou Meule sitkamer plaasgevind het , sal 
voortaan in die Pensioen Put eetsaal plaasvind vir die Leefreg/Woonstel 
Inwoners.  Vir die Ou Meule Inwoners sal daar eenmaal ón maand ón 
Dins dag diens in die Sonkamer aangebied word met kamer -  en 
bed bediening vir die Inwoners wat nie na die Sonkamer toe kan kom nie.  
 
 
 
 
 
 
 
 
 
 


